
ILITSERSUUT 

 

Illoqarfiup ilaanut pilersaarummi nunaminertat, illut nutaat, aqqusineeqqat, 
aqquserngit il.il. sumiiffimmi aalajangersimasumi qanoq atorneqassanersut, 
inissinneqassanersut ilusilersorneqassanersullu aalajangersarneqartarput.  

Illoqarfiup ilaanut pilersaarut nassuiaammik aalajangersakkanullu tunngasunik 
immikkoortortaqarpoq.  

Nassuiaammi illoqarfiup ilaanut pilersaarutip siunertaa anguniagartaalu, illoqarfiup 
ilaanut pilersaaruteqarfiusumi taassumallu eqqaani pissutsit pioreersut aamma 
illoqarfiup ilaanut pilersaarut pilersaarutinut allanut tunngatillugu qanoq 
inissisimanersoq naatsumik oqaluttuarineqartarput.  

Illoqarfiup ilaanut pilersaarummi aalajangersakkat pituttuisuupput.  

Nunaminertanik atuineq pilersaarusiornerlu pillugit Inatsisartut peqqussutaat nr. 6, 19. 
Decembari 1986-imeersoq kingusinnerusukkut allanngortinneqartoq kiisalu 
nunaminertanik atuineq pilersaarusiornerlu pillugit Nalunaarut nr. 23, 18. Novembari 
1992-imeersoq kingusinnerusukkut allanngortinneqartoq naapertorlugit 
kommunalbestyrelsi illoqarfiup ilaanut pilersaarusiortussaatitaavoq:  

• Kommunimut pilersaarutip piviusunngortinneqarnissaata qulakkeerneqarnissaa 
pisariaqartinneqaleraangat. 

• Sanaartugaq, atortulersuutit nunaminertanilluunniit tunniussinerit annertunerusut 
aallartinneqannginnerini.  

Illoqarfiup ilaanut pilersaarusiortussaatitaanermi pilersaarusiornermi 
annertunerusumik ataqatigiissoqarnissaa tassungalu innuttaasut akuutinneqarnissaat 
siunertarineqarpoq.  

Taamaattumik illoqarfiup ilaanut pilersaarummut siunnersuut sivikinnerpaamik 
sapaatit akunnerini arfinilinni tamanut tusarniaassutigineqassaaq. Tamatuma kingorna 
pilersaarutip inaarutaasumik akuersissutigineqannginnerani akerliussutaasinnaasut 
allannguutissatullu siunnersuutaasinnaasinnaasut kommunalbestyrelsip 
nalilersussavai.  

Illoqarfiup ilaanut pilersaarutip inatsisitigut sunniutai illoqarfiup ilaanut 
pilersaarummi sukumiinerusumik eqqartorneqarput. 

Illoqarfiup ilaanut pilersaarutip 
tunuliaqutaa 
Nuummi innuttaasut ullutsinnut naleqquttunik 
amerlanerusunik meeqqerivinnik 
neqerooruteqarfigineqarnissaannik 
kissaatigisaq tunngavigalugu illoqarfiup 
ilaanut pilersaarut manna suliarineqarpoq. 
Saqqarlerni nutaamik ininut sisamanik, inimut 
ataatsimoortarfimmut aamma ataatsimut 
pinnguartarfimmut inissaqartumik 
meeqqerivimmik sananissamut 
periarfissiivoq. 
 

Illoqarfiup ilaanut 
pilersaaruteqarfiusoq 

Killilersornera 

Illoqarfiup ilaanut pilersaaruteqarfiusoq 
avannamut Lyngby – Tårbækvejimut, 
avannamut kimmut blok 17-imut kujammullu 
nunaminertamut sanaartorfigineqanngitsumut 
aamma Saqqarlerni sanaartukkanut 
killeqarpoq. 
 

Illoqarfiup ilaanut pilersaaruteqarfiusoq 05, 
ha-it missaanni annertussuseqarpoq Nuullu 
illoqarfiata ilaani inissisimalluni. 

 

Titartagaq 1. Illoqarfiup ilaanut pilersaaruteqarfiusoq 
qulaanit assilillugu 

Illoqarfiup ilaanut 
pilersaaruteqarfiusup avatangiisai  
Meeqqerivissaq nutaaq sumiiffiit 
malunnaateqarluartut marluk akornanniissaaq. 
Qapiarfiusaaq aamma Saqqarliit. 
Saqqarliit aamma Lyngby-Tårbækvejip 
akornat ilaqutariinnut ataatsinut illunik 
akulikitsunik sanaartorfiuvoq, illoqarfiup 
ilaanut pilersaaruteqarfiusoq 
eqqaassanngikkaanni. 
Saqqarliit Qapiarfiusaami illut 
uigulukuttukkuutaat killinganni 
nunaminertaavoq malunaateqarluartoq. 
Taamaattumik meeqqerivik nutaaq 
Qapiarfiusaami sanaartukkanut 
samminerussaaq taamaattumillu sanaartukkap 
ilusaa qalipaasersorneralu Qapiarfiusaami 
pissutsinut naleqqussarneqassaaq. 
 

Sanaartugaq  
Sumiiffik ullumikkut atorneqanngilaq. 
Kommunimut pilersaarummi killiliussanik 
aalajangersaaneq naapertorlugu sumiiffiup 
avannaa´tungaani Lyngby-Tårbækvejip 
tungaanut meeqqeriviliornissamut 
inissaqarpoq. Illoqarfiup ilaanut 
pilersaarummi siunertamut sanaartorfissaq 
toqqarneqarpoq taassumalu Qapiarfiusaami 
sanaartukkat aamma kujammut sammisortaani 
illut mikinerusut ataasiakkat sivinganermiittut 
akornat annertooq inissisimaffigaa. 
 

Nunataq naasullu  
Sumiiffik ullumikkut isikkutoqqamisut 
isikkulik sapinngisaq tamaat 
taamaatsiinnarneqassaaq. Sanaartornermi il.il. 
issoq naasullu pioreersut sapinngisaq tamaat 
taamaatsiinnarneqassapput imaluunniit 
suliarineqarlutillu inaalinneqassapput, 
taamaalilluni sanaartornerup kingorna 
inaannut inissinneqarsinnaaniassammata. 

Radiofjeldet 

Saqqarliit 

- 

Illoqarfiup ilaanut pilersaarutip siunertaa 
imarisaalu 

Siunertaq 
Illoqarfiup ilaanut pilersaarummi Saqqarlerni 
nutaamik meeqqerivimmik sananissamut 
tunngavissiisoqarnissaa siunertarineqarpoq.  

Qalipaataasivik  
Sanaartugaq qalipanneqalerpat qalipaataasiviit 
marluk aallaavigalugit 
qalipaasersorneqassaaq, tassanilu RAL 
aamma NCS-imik periutsit nalinginnaasut 
atorneqarput. 

 
Titartagaq 1 Qalipaataasivik 1 
 
Qalipaataasivik 1 sakkukitsunik 
qalipaatitaliak meeqqeriviup silataanut 
qaliatalu isuannut atorneqassaaq.  

 
Titartagaq 1 Qalipaataasivik 2 
 
Qalipaataasivik 2 assigiinngitsunik 
qalipaatitalik sanaartukkap ilaanut soorlu 
torsuusaasanut, matunut, igalaanut, 
aneerasaartarfiup nakkarnaveeqqutaanut, 
quinut aqqutilianullu atorneqassaaq.  

Angallannermi pissutsit/ Aqquserngit 
aqqusineeqqallu  
Meeqqeriviup nutaap tungaanut aqquserngit 
bilinullu inissiisarfiit Lyngby-
Tårbækvejimeersuussapput. 

Pilersaarummut allamut 
inissisimanera  

Kommunimut pilersaarut 2005-2014 
Illoqarfiup ilaanut pilersaarut Kommunimut 
pilersaarut 2005-2014-imi killiliussap 1A3-p 
avannaa´tungaanut tunngavoq. Kommunimut 
pilersaarummi sumiiffik inissianut pisortallu 
suliffeqarfiutaannut atugassanngorlugu 

aalajangersagaavoq. 
 
Illoqarfiup ilaanut pilersaarutit  

Siusinnerusukkut sumiiffimmut illoqarfiup 
ilaanut pilersaarusiortoqarsimanngilaq. 
 
Qanganitsat nunamiittut  
Illoqarfiup ilaanut pilersaaruteqarfiusumi 
nunamik suliaqarneq Qanganitsat illullu 
nunamiittut allanngutsaaliorneqarnissaat 
pillugit Inatsisartut inatsisaat nr. 5, 16. 
Oktobari1980-imeersumut ilaatinneqarpoq. 
Tassa imaappoq: 
 

Nunamik suliaqarnermi qanganitsanik 
nassaartoqarpat qanganitsat annertussusaat 
tunngavigalugu suliaq unitsinneqassaaq. 
Nassaat Namminersornerullutik Oqartussanit 
pigineqarput noqqaassuteqareerneratigullu 
ingerlaannaq tunniunneqassallutik. 
 
Teknikkikkut pilersuutit  

Kiassaaneq  
Sumiiffik innaallagissamik 
aalajangersimasumik kiassarneqarpoq. 
Nukissiuutit avatangiisinut naviananngitsut 
soorlu seqerngup kissaa, nunap kissaa il.il. 
atorneqarsinnaapput. 
 
Imeq  
Sumiiffik illoqarfimmi pisortat 
imeqarfiutaannit imermik pilersorneqarpoq. 
 
Imikoq 
Sumiiffik kommunip kuuffissuaataanut 
attavilerneqassaaq. 
 
Eqqaavilerineq 
Meeqqeriviup eqqaanni eqqaaviit 
atorneqassapput imaluunniit eqqaavinnut 
containeriusunut inissamik 
immikkoortitsisoqassaaq. 
Eqqaavinnik containeriusunik bilinut 
inissiisarfinnut inissiisoqassanngilaq. 

Illoqarfiup ilaanut pilersaarutip 
inaarutaasumik inatsisitigut 
sunniutai  
Illoqarfiup ilaanut pilersaarut 
kommunalbestyrelsimit inaarutaasumik 
akuersissutigineqarpat tamanullu 
saqqummiunneqarpat nunaminertat, 
sanaartukkat atortullu illoqarfiup ilaanut 
pilersaarummut siunnersuummut 
ilaatineqartut illoqarfiup ilaanut 
pilersaarummi aalajangersakkanut 
naapertuuppata aatsaat atorneqarsinnaapput 
imaluunniit sanaartorfigineqarsinnaapput. 
 

Pissutsilli immikkut atuutsillugit 
annertunngitsumik nikingassutsit immikkut 
akuersissutigineqarsinnaapput. 
Annertunerusumik allannguuteqartillugu 
illoqarfiup ilaanut pilersaarummik nutaamik 
sanasoqarnissaanik piumasaqaatitaqarpoq. 
 
Imaanngilaq illoqarfiup ilaanut pilersaarutip 
kingunerisaanik nunaminertat, sanaartukkat 
atortullu pilersaarummi ilaatinneqartut 
atorneqarsinnaallutillu sananeqarsinnaasut. 
 
Inatsisinik unioqqutitsitsinani 
nunaminertanik, sanaartukkanik atortunillu 
maannakkut atuineq taamatut 
ingerlaannarsinnaavoq. 
 
Tassa ilaatigut imaappoq, manna tikillugu 
nunaminertanik, illuutinik atortunillu 
inatsitigut unioqqutitsinani atuineq 
ingerlaannarsinnaasoq, akerlianilli 
sanaartukkanik nutaanik atuinermi atuinerit 
allanngortinneqarpata nutaanillu 
sanaartortoqarpat tamakku illoqarfiup ilaanut 
pilersaarummut akerliupput. 
 

Tamanut saqqummiussineq 
akuersissuteqarnerlu   
Illoqarfiup ilaanut pilersaarummut, 1A3-1, 
siunnersuut piffissami 2008-mi septembarip 
ulluisa 15-anniit oktobarip ulluisa 27-ata 
tungaanut tamanut tusarniaassutigalugu 
oqallisigineqartussanngorlugulu 
saqqummiunneqarpoq. Piffissami tassani 
siunnersuut pillugu oqaaseqaatit 
akerliliissutillu sisamat tiguneqarput. 

Kommunalbestyrelsimit illoqarfiup ilaanut 
pilersaarut ulloq 24. november 2008-mi 
suliarineqarpoq akuersissutigineqarlunilu 
aaqqissuinikkut saqqummiunneqartumut 
sanilliullugu arlalinnguanik  
allannguuteqartinneqartumik. 

Illoqarfiup ilaanut pilersaarut ukunani 
atuarneqarsinnaavoq www.nuuk.gl 
imaluunniit Nunatta Atuagaateqarfiani, 
kommunip saaffiginnittarfiani imaluunniit 
Teknikkimut Avatangiisinullu 
ingerlastivimmut saaffiginninnikkut 
pissarsiarineqarsinnalluni, telefon 34 74 31. 

AALAJANGERSAKKAT  
Matumuuna nunaminertanik atuineq 
pilersaarusiornerlu pillugit Inatsisartut 
peqqussutaat nr. 6, 19. Decembari 1986-
imeersoq, Inatsisartut peqqussutaannik nr. 1, 
18. Juuni 1987-imeersumik aamma 
nunaminertanik atuineq pilersaarusiornerlu 
pillugit Nalunaarummik, kingusinnerusukkut 
allannguutitalik, nr. 23, 18. Novembari 1992-
imeersumik allanngortinneqartoq, 
naapertorlugit aalajangersakkat tullinnguuttut 
makku kommunalbestyrelsip 
aalajangersarpai: 
 

§ 1  Illoqarfiup ilaanut pilersaarutip 
siunertaa  

Illoqarfiup ilaanut pilersaarutip siunertai: 
- Meeqqeriviliornissamut 

sanaartorfissamik tunniussinissaq.  
- Meeqqerivik naleqquttumik silami 

nunaminertaqarnissaa 
qulakkiissallugu. 

- Meeqqeriviup sanaartugaareersunut 
naleqqussarneqarnissaa 
qulakkiissallugu. 

- Sumiiffimmi sanaartukkat nunallu 
isikkuisa nukittorsarneqarnissaat 
qulakkiissallugu. 

  
§ 2  Illoqarfiup ilaanut pilersaarutip 

sumiiffia agguataarneqarneralu  

2.1 Illoqarfiup ilaanut 
pilersaaruteqarfiusoq ilanngussami 1-
imi takutinneqartutut killilersugaavoq.  

2.2 Sumiiffik 0,5  ha-it missaanni 
annertussuseqarpoq. 

 

§ 3  Atuineq  

3.1 Illoqarfiup ilaanut 
pilersaaruteqarfiusoq meeqqerivittut 
siunertaqartumut nunaminertatullu 
sanaartorgineqanngitsutut 
tunniunneqarpoq.  

 

§ 4  Aqquserngit, aqqusineeqqat 
bilinullu inissiisarfiit 

4.1 Bilinut inissiisarfiit ilangussami 2-mi 
takutinneqartuni 
sanaartorneqassapput.  

4.2 Meeqqerivimmut 75 m²–imut bilinut 
inissiisarfik ataaseq pilersinneqassaaq.  

4.3 Bilit inissitat aqquserngup sinaanut 
minnerpaamik meterinik tallimanik 
ungasitsigisumiissapput. 

4.4  Bilinut inissiisarfinnut containerinik 
inissiisoqassanngilaq. 

§ 5  Sanaartukkap annertussusaa 
inissisimaffialu  

5.1 Sanaartugaq ilanngussami 2-mi 
sanaartorfissatut takutinneqartup 
iluanut inissinneqassaaq.  

5.2 Sanaartugaq aqquserngup sinaanut 
minnerpaamik meterinik tallimanik 
bilinullu inissiisarfimmut meterimik 
ataatsimik ungasitsigisumiissaaq.  

5.3 Sanaartukkanik meeqqerivimmut 
siunertaqarfiunik quleriinnik 
ataatsimik portutigisunik aamma quit 
illullu ilassutai ilanngullugit katillugit 
800 m²-isut annertutigisunik 
sanaartortoqarsinnaavoq.  

5.4 Nunami pissutsit ajornartitsinngippata 
naqqup ilua atorneqarsinnaavoq.  

5.5 Salliarnartat ilanngussami 1-imi 
takutinneqartumi aamma sanaartorfiup 
iluani sananeqarsinnaapput aammalu 
katillugit 250m²-isut 
annerpaaffilerlugit 
sananeqarsinnaapput.  

§ 6  Sanaartukkap silataata isikkua  

6.1 Qaliata qaavi seqerngup qinnguaanik 
utersaartitsineq ajortunik manissunik 
soorlu qalissianik 
qalliuserneqassapput.  

6.2 Sanaartukkat silataasa qalliutai 
qillaalasuussanngillat aammalu 
seqerngup qinnguaanik 
utersaartitsisinnaassanatik.  

6.3 Qalipaataasiviit marluk 
aalajangiunneqarsimapput taakkulu 
qalipaatit sorliit atorneqarnissaannut 
najoqqutaassapput. Qalipaataasiviit 
ilanngussami 3-mi takutinneqarput.  

a. Qalipaataasivik 1 illup 
silataanut qaliatalu isuinut 
atorneqassaaq,  

b. Qalipaataasivik 2 sanaartukkap 
ilaanut soorlu quinut, 
paarsuaasamut, torsuusaasanut, 
aneerasaartarfiup 
nakkarnaveeqqutaanut 
aqqusialianullu atorneqassaaq.  

6.4 Sanaartukkani ataasiakkaani 
allagartarsuit suliffeqarfinnut 
illumiittunut tunngasut taamaallaat 
nivinngarneqassapput. Allagartarsuit 
illup silataanut inissinneqassapput 
annerpaamillu ½ m²-isut 
annertutigissallutik. 

§ 7  Nunaminertat 
sanaartorfigineqanngitsut  

7.1 Naasoqassuseq sanaartornermi 
allatulluunniit pisoqarneratigut 
nunaminertami 
sanaartorfigineqanngitsumi 
aserorneqarpat tamakku ilusaattut 
pilerseqqinneqassapput. Issoq naasullu 
pioreersut sapinngisaq tamaat 
taamaatsiinnarneqassapput imaluunniit 
sanaartornerup kingorna 
inisseqqinneqarsinnaanngorlugit 
suliarineqassapput inaalinneqarlutillu.   

 

7.2 Pinnguartarfik ilanngussaq 1-mi 
takutinneqartutut sanaartorfissiap 
iluani ungalulersorneqarsinnaavoq.  
Nunaminertaq ungalulerneqarsimasoq 
meeqqerivimmut attuumassuteqassaaq 
aammalu ilanngussaq 1-mi 
takutinneqartup iluaniissalluni. 
Nunaminertaq annerpaamik 800 m²-
isut annertutigisoq annerpaamillu 
meterimik ataatsimik portutigisunik 
ungaluneqassaaq. 
Ungalulersuutit 

stengabioniusinnaavoq (ujaqqat 
qajannaakkat) imaluunniit 
ungerutissiaasatut ilusilerneqassapput.  

7.3 Sanaartorfigineqanngitsut 
siunertanullu allanut 
tunniunneqarsimanngitsut 
nunaminertatut ataatsimoorussassatut 
taamaallaat aaqqissuunneqassapput 
atorneqarlutillu.  

7.4 Immikkoortumi sanaartorfiunngitsumi 
pinnguartarfiliortoqarsinnaavoq. 

§ 8  Teknikkimik atortulersuutit 

8.1 Sanaartugaq nutaaq pisortat 
innaallagissamut, imermut 
kuuffissuarnullu aqqutaataannut 
attavilerneqassaaq.  

8.2 Imikoq tamarmi kuuffissuarmut 
kuutsinneqassaaq.  

8.3 Imeq nunap qaaniittoq 
sullulikkoortillugulu kuutsitaq 
kuuffissuarnut kuutsinneqassanngillat, 
kisianni sanaartukkanut, aqqusinernut, 
aqqusineeqqanut nunaminertanullu 
sanaartorfigineqanngitsunut 
eqqaamiorisanut akornutaanngitsumik 
assersuutigalugu kussiorluni 
kuutsinneqassapput.  

8.4 Sanaartukkap nutaap innaallagissamit 
aalajangersimasumik kiassaaneq 
atussavaa imaluunniit nukissiuutit 
avatangiisinut ajoqutaanngitsut 
(assersuutigalugu ungasianit 
kiassaaneq, nunap kissaa, seqerngup 
qinnguaasa kiaat) atussavai.  

8.5 Teknikkikkut pilersuutit soorlu 
kuuffissuarnut, innaallagissamut 
erngullu aqqutaanut nunap 
iluatigoortutigut taamaallaat 
aqquteqassapput.  

§ 9  Atuinissamut piumasaqaatit  

9.1 Illunik nutaanik atuisoqalinnginnerani 
bilinut inissiisarfissatut piumasaqaatit 
pilersinneqarsimassapput. 

Ilanngussaq 2, Qalipaataasiviit 
Illoqarfiup ilaanut pilersaarut 1A3-1, Saqqarlerni meeqqerivik  

 

November 2008  Nuup Kommunea 11 

Qalipaataasivik 1: 
Illup silataa qaliatalu isui 
 

 
 

Qalipaataasivik 2:  
Illup sanaartugartaasa ilaat soorlu torsuusaasat, 
igalaat aalajangersimasut / matut, aneerasaartarfiup 
nakkarnaveeqqutaa, quit aqqusialiallu.  

A 
RAL 1013 Perlehvid 
  
 
 
 
B 
RAL 3013 Tomatrød 
S3050-Y80R/Y90R 
S3060-Y80R/Y90R 
S3560-Y80R/Y90R 
 
 
C 
RAL 3009 Oxidrød 
RAL 8012 Rødbrun 
S5030-Y80R/Y90R 
S5040-Y80R/Y90R 
S4550-Y80R/Y90R 
 
D 
RAL 7016 Antrasitgrå 
RAL 7024 Grafitgrå 
 
 
 
E 
RAL 7011 Eisengrau 
RAL 7012 Basaltgrå 
RAL 7015 Skiffergrå 
RAL 7043 Verkehrsgrau B 
 
 
F 
RAL 7000 Fehgrau 
RAL 7001 Silbergrau 
RAL 7045 Telegrå 1 
 
 
G 
RAL 7038 Achatgrau  
RAL 7044 Seidengrau 
RAL 7047 Telegrå 4 
 
 
 
H 
RAL 7032 Kiselgrå 
S2010-G50Y 
S2010-G60Y 
S2010-G70Y 
S2010-G80Y 
 
I 
RAL 1000 Grønbeige 
S2010-Y 
S2010-Y10R 
S2010-Y20R 

a 
RAL 3027 Hindbærrød 
RAL 3018 Jordbærrød  
 
 
 
 
 
b 
RAL 2000 Gulorange 
RAL 2008 Helrødorange 
RAL 2011 Tieforange  
 
 
 
 
 
c 
RAL 1007 Narzissengelb 
RAL 1033 Dahliengelb 
RAL 1037 Solgul 
RAL 1028 Melongul  
 
 
 
d 
RAL 1003 Signalgul 
RAL 1021 Rapsgul 
RAL 1023 Verkehrsgelb  
 
 
 
 
 
e 
RAL 1012 Citrongul 
NCS S2050 - G70Y/G80Y/G90Y
NCS S2060 - G70Y/G80Y/G90Y
NCS S2070 - G70Y/G80Y/G90Y
 
 
 
f 
RAL 6018 Gulgrøn 
RAL 6017 Majgrøn 
 
 
 
 
 
 
g 
RAL 7016 Antrasitgrå 
RAL 7024 Grafitgrå 
 






























